
ABSTRAKTI | PUNIMIT

Studimi i cilésisé sé ujérave té bunareve né fshatin Runik
Nga
Besjana Mula
Bachelor i Shkencés né Inxhinieri e Mjedisit

Fakulteti 1 Teknologjisé Ushgimore, Mitrovicé 2025

Prof.Asoc.Dr.Flora Ferati, Mentor

Proceset natyrore dhe faktori antropogjen me aktivitetet e tij ndikojné né uljen e cilésisé sé ujit
duke ndryshuar vetité fizike, kimike dhe biologjike. Cilésia e ujérave té bunaréve né Kosové
éshté njé temé shumé e réndésishme, pasi ujérat e bunaréve jané njé burim kryesor i ujit pér
shumeé fshatra dhe qytete né vend. Pér té siguruar siguriné dhe shéndetin e ujit té pérdorur nga
bunarét, éshté e réndésishme té monitorohen dhe analizohet cilésia e ujit. Bunaret né Runik té
Skénderajt jané njé burim i réndésishém i ujit pér banorét e kétij fshati dhe pér zonat pérreth.
Runiku éshté njé fshat i njohur né komunén e Skenderajt, dhe burimet e ujit pérfshiré bunarét,
jané thelbésore pér furnizimin me ujé té pastér, sidomos né zonat rurale ku shpesh éshté e
véshtiré té sigurohet furnizimi me ujé nga rrjetet gendrore. Pér té realizuar njé analizé té ujérave
té bunaréve né Runik, éshté e nevojshme té merret parasysh njé séré faktorésh gé mund té
ndikojné né cilésiné e ujit dhe né siguriné e tij pér pérdorim. Pér kété géllim jané pércaktuar
disa parametra fiziko-kimiké si: pH-ja, temperatura, pérqueshméria elektrike, totali i Iéndéve
té ngurta té tretura (TDS), turbullira, oksigjeni i tretur, Ca 2*, Cl., Mg?" dhe fortésia e ujit.
Metodat e aplikuara gjaté punimit té késaj teme jané: véllimetrike, titrimetrike dhe
instrumentale. Vlerat e fitura jané krahasuar me Direktivén Europiane pér cilésiné e ujérave té
pijshém 98/83/EC. Né bazé té rezultateve shohim se uji nuk éshté krejtésisht i pérshtatshém
pér pije pa trajtim paraprak dhe kérkon monitorim té vazhdueshém té cilésisé sé ujit né kéto
bunare. Qéllimi i monitorimit dhe ruajtjes sé cilésisé sé ujérave té bunaréve né Kosové éshté

shumé i réndésishém pér shéndetin publik dhe pér siguriné e furnizimit me ujé té pastér.



ABSTRACT OF THE THESIS

Study of the quality of well water in the village of Runik
By
Besjana Mula
Bachelor of Sience in Environmental Protection Engineering

Faculty of Food Technology, Mitrovicé 2025

Prof.Asoc.Dr.Flora Ferati,Mentor

Natural processes and anthropogenic factors affect the reduction of water quality by
changing its physical, chemical and biological properties. The quality of water from
wells in Kosovo is a very important topic, since water from wells is the main source of
water for many villages and towns in the country. In order to ensure the safety and
health safety of water used from wells, it is important to monitor and analyze water
quality. Wells in Runik, Skenderaj, are an important source of water for the inhabitants
of this village and surrounding areas. Runik is a well-known village in the municipality
of Skenderaj, and water sources, including wells, are essential for the supply of clean
water, especially in rural areas where it is often difficult to ensure water supply from
central networks. To conduct an analysis of water from a well in Runik, Skenderaj, it
is necessary to take intoaccount a number of factors that can affect water quality and its
safety for use. For this purpose,several physicochemical parameters were determined,
such as: pH, temperature, electrical conductivity, total dissolved solids (TDS),
turbidity, dissolved oxygen, Ca?", Cl,, Mg?* and water hardness. The methods used in
this work are: volumetric, titrimetric and instrumental. The values obtained were
compared with the European Drinking Water Quality Directive 98/83/EC. Based on the
results, we see that the water is not completely safe for drinking without priortreatment
and continuous monitoring of the water quality in these wells is necessary. The goal of
monitoring and maintaining the quality of water from wells in Kosovo is very important

for public health and the security of clean water supply.

KAPITULL I

1.HYRJE

Uji éshté burimi mé i réndésishém pér jetén né Tokeé, i nevojshém jo vetém pér mbijetesén e
njeriut, por gjithashtu pér shéndetin e ekosistemeve, produktivitetin bujgésor dhe proceset
industriale. Ai mbulon rreth 71% té sipérfages sé planetit, dhe pérbén rreth 60-70% té trupit té
njeriut, duke luajtur njé rol ky¢ né funksionimin e organizmave té gjallé. Pérvegse éshté i
domosdoshém pér jetén, uji éshté gjithashtu njé burim i pazévendésueshém pér sektoré té
ndryshém, si bujgésia, industria dhe energjia. Ai pérdoret pér ujitje, prodhim ushgimor, industri
kimike. Megjithaté, ndotja e burimeve ujore dhe mungesa e menaxhimit té duhur pérbéjné njé
sfidé serioze pér cilésiné e ujit té pijshém dhe shéndetin publik. Pér kété arsye, analizimi dhe
monitorimi i parametrave fiziké dhe kimikeé té ujit éshté njé proces thelbésor pér té siguruar qé
ai té jeté i pastér dhe i sigurt pér konsum. Né kété kontekst, éshté e réndésishme té kuptojmé
se si pérdorimi dhe menaxhimi i ujit ndikojné né mjedisin toné dhe si mund té kontribuojmé
né ruajtjen e késaj pasurie té€ cmuar. Q& nga burimet e ujit té pijshém deri té pérdorimi industrial
dhe bujgésor, ¢do aspekt i ujit kérkon vémendje dhe pérgjegjési. Zonat rurale, si Runiku, uji
nuk éshté thjesht njé element i domosdoshém pér jeté, por edhe njé forcé gé lidh natyrén,
bujgésiné dhe jetén sociale té banoréve. Territori i komunés sé Skénderajt ka konfiguracionin
kodrinoro-maloré me lartési mbidetare mesatare 500-700m, kurse pikén mé té larté e paraget
maja e Qyqavicés me lartési 1117m. Kjo komuné shtrihet rreth kordinatave gjeografike: 42°
44 48V dhe 20° 47 19L [1].

Ky ujé del té jeté i patrajtuar me ndonjé metodé trajtimi pér sigurimin e cilésisé sé tij, prandaj
qéllimi i kétij studimi éshté hulumtimi dhe pércaktimi disa parametrave fiziko-kimiké. Interesi
yné ka gené hulumtimi i ujérave né kété fshat té cilat ka gjasa té jené té ndotura, duke pérfshiré
kétu ujérat afér tokave pjellore ku kultivohen kultura bujgésore duke pérdorur gjaté kultivimit

té tyre plehéra dhe preparate té ndryshme bujgésore.



KAPITULL Il

2.1 NJOHURI TE PERGJITHSHME PER UJERAT

Uji éshté njé burim i gmuar i Tokés dhe njé element i domosdoshém pér jetén. Ai éshté njé
tretés universal dhe njé komponent ky¢ pér té gjithé organizmat e gjallé, té cilét pérmbajné té
paktén 60% ujé. Qasja né ujé té pijshém, té sigurté dhe té pérballueshém konsiderohet si njé
nga faktorét mé té réndésishém pér cilésiné e jetés dhe shéndetin e njeriut. Uji éshté baza e
ekzistencés sé jetés dhe njé nga burimet mé té vlefshme natyrore. Edhe pse uji mbulon njé pjesé
té madhe té sipérfages sé Tokés, vetém njé pérgindje e vogél éshté e pérshtatshme pér konsum
njerézor. Uji éshté njé element i pazévendésueshém pér jetén dhe mirégenien toné. Ndérkohé
qé popullsia dhe kérkesa pér burime ujore té freskéta po rriten, furnizimi do té mbetet gjithmoné
I pandryshuar [2].

2.2 Cikli i ujit

Cikli i ujiti njohur edhe si garkullimi hidrologjik éshté procesi natyror i vazhdueshém i lévizjes
sé ujit né toké dhe né atmosferé, ky cikél pérbéhet nga disa faza kryesore: avullimi, kondensimi,
rreshjet dhe rrjedhja.

e Awvullimi: ndodh kur uji nga lumenjté, ligenet, ogeanet dhe sipérfaget tokésore
avullohen pér shkak té energjisé diellore, duke kaluar nga gjendja e 1éngét né gjendje
té gazté.

e Transpirimi: &shté njé proces i ngjashém, ku bimét I&shojné avuj uji pérmes gjetheve
té tyre.

e Kondensimi: ndodh kur avujt e ujit ngrihen né atmosferé dhe ftohen, duke u shndérruar
né pika uji, té cilat formojné reté.

e Reshjet: ndodhin kur reté arrijné njé nivel té caktuar dendésie dhe uji bie né formén e
shiut, deborés ose breshérit.

e Rrjedhja sipérfagésore dhe infiltrimi: jané proceset qé ndihmojné né kthimin e ujit
né lumenj, ligene dhe néntoké, duke rikthyer ciklin nga fillimi.

Figura 2.1. Cikli i ujit

Cikli i ujit si proces fizik pérfshin transmetimin e energjisé, gjé gé rezulton né ndryshime né
temperaturén e mjedisit pérreth dhe si rezultat ndikon né klimé.

Pér shembull, gjaté avullimit uji pérthith energji nga mjedisi rrethues, duke ulur késhtu
temperaturén atmosferike. Gjaté kondensimit, avujt ¢lirojné energji gé pérthithet nga mjedisi
rrethues, proces i cili ndikon né rritjen e temperaturés [3].

2.3 Vetité fiziko-kimike té ujit

Uji ka njé séré vetish fizike dhe kimike gé e bé&jné até njé substancé unike dhe t¢ domosdoshme
pér jetén dhe proceset natyrore. Kéto veti ndikojné né sjelljen e tij né natyré, né pérdorimin e
tij pér nevoja té ndryshme dhe né cilésiné e ujit té pijshém.

Vetité fizike kané réndési pasi gé mund té pércaktohen lehté mé anén e shqisave tona [5].

Tabela 2.1. Té dhénat pér lidhjen O-H né molekulén e ujit

Gjendja agregate e ujit Gjatésia e lidhjes Kéndi i lidhjes
O-H
Avull uji 0,95718 A 104,474°
Léngét 0,991 A 105,5°
Ngurté-akull 0,970 A 109,47°




2.3.1 Pérbérja kimike e ujit.

Uji éshté njé pérbérje kimike e thjeshté, por jetésore pér té gjitha format e jetés né Tokeé.
Formula e tij kimike éshté H»O, gé do té thoté se pérbéhet nga dy atome hidrogjen dhe njé atom
oksigjen, té lidhur me njé lidhje kovalente. Molekula e ujit ka njé formé kéndore (tetraedrike)
pér shkak té vetive elektronike té oksigjenit. Ky kénd éshté rreth 104.5, gjé gé e bén molekulén
té jeté polare, domethéné ka njé shpérndarje té pabarabarté té ngarkesés elektrike. Pérbérja
kimike e ujit 8shté njé faktor ky¢ né pérdorimin dhe menaxhimin e tij. Monitorimi i pérbérésve
té ujit ndihmon né mbrotjen e shéndetit té njerézve dhe ekosistemeve, si dhe né sigurimin e njé
furnizimi té géndrueshém me ujé té pastér [6]. Ndértimi apo struktura e molekulés sé ujit ka
réndési té madhe, sepse nga kjo strukturé rrjedhin té gjitha vetité e tij. Kéndi i lidhjes H-O-H
né ujé éshté 104.4°.

2.3.2 Pérberja fizike e ujit.

Uji ka disa veti fizike té réndésishme, té cilat jané thelbésore pér proceset natyrore dhe
mbéshtetje té jetés. Pesha specifike e ujit &shté 1 g/cm3 né 4°C, gé éshté temperatura ku uji ka
densitetin mé té larté. Pika e ngrirjes e ujit &shté 0°C dhe pika e vlimit éshté 100°C né kushte
atmosferike standarde. Uji ka njé kapacitet té larté termik, qé do té thoté se mund té ruajé dhe

transferojé nxehtésiné, duke kontribuar né stabilitetin e temperaturés [23].

Figura 2.2. Formula kimike e ujit



2.4 Ujérat e pijeshém
Uji i pijés éshté njé burim jetese i cili duhet té menaxhohet dhe té mbrohet, ai duhet té jeté i

pastér, pa ndotés fiziké dhe kimiké [7].

2.4.1 Koncepti i menaxhimit té ujérave té pijes
Menaxhimi i géndrueshém i ujit té pijshém pérfshin pérdorimin dhe ruajtjen e burimeve té ujit
né ményré gé té sigurohet gé ato do té jené té disponueshme jo vetém pér brezat e tanishém,
por edhe pér té ardhshmit. Ky menaxhim kérkon njé gasje té integruar dhe gjithé pérfshirése
gé i jep prioritet:

1. Ruajtjes dhe mbrojtjes sé burimeve natyrore,

2. Shfrytézimit té burimeve té ujit né ményré efikase dhe té géndrueshme,

3. Sigurimit té aksesit té barabarté né ujé té pijshém pér té gjithé individét, dhe

4. Pastrimit dhe trajtimit té ujit t€ pijshém pér t’u siguruar q€ ai plotéson standardet e

sigurisé dhe shéndetit [22].

2.4.2 Menaxhimi i ujit té pijshém né zonat urbanistike dhe rurale

Menaxhimi i ujit té pijshém éshté njé nga sfidat mé t€ médha qé pérballen vendet dhe rajonet
né mbaré botén. Kjo pér shkak té kérkesave gjithnjé né rritje pér burimet e ujit té pijshém,
veganérisht né zonat urbanistike dhe rurale, ku ndarja e resurseve dhe infrastruktura e dobét
shpesh pengojné aksesin né ujé té pastér dhe té sigurt. Me zhvillimin e shpejté urban dhe
ndryshimet klimatike, menaxhimi i géndrueshém i ujit béhet njé faktor kyc pér ruajtjen e

shéndetit publik, zhvillimin e géndrueshém ekonomik dhe mbrojtjen e mjedisit [22].

2.4.3 Menaxhimi i ujit né zonat urbanistike
Zonat urbanistike pérballen me disa sfida specifike pér menaxhimin e ujit té pijshém, pérfshiré
rritjen e popullsisé, ndotjen e burimeve té ujit dhe infrastrukturén e pamjaftueshme. Kétu,
kérkesa pér ujé éshté shpesh mé e larté dhe variabiliteti i burimeve éshté mé i theksuar, gjé gé
bén té nevojshme zgjidhje té shpejta dhe efikase. Pér té arritur njé menaxhim té géndrueshém,
qytetet duhet té investojné né:

o Rirjetet e shpérndarjes sé ujit té cilat duhet té jené té pérditésuara dhe t€ mirémbajtura

pér té parandaluar humbjen e ujit.



o Teknologjité pér trajtimin dhe pastrimin e ujit gé mundésojné riciklimin dhe pérdorimin
mé té miré té burimeve té ujit.

o Edukimin dhe rritjen e ndérgjegjésimit né lidhje me ruajtjen e ujit dhe pérdorimin efikas
té tij [22].

2.4.4 Menaxhimi i ujit né zonat rurale
Zonat rurale shpesh kané burime mé té kufizuara té ujit dhe jané mé té ndjeshme ndaj
ndikimeve té ndryshimeve klimatike. Mungesa e infrastrukturés moderne, si dhe distanca e
madhe nga burimet e ujit, e bén menaxhimin e ujit té pijshém mé té véshtiré. Pér mé tepér,
ndotja e burimeve natyrore, pérdorimi joefikas i ujit dhe mungesa e shérbimeve té pastrimit
jané disa nga sfidat kryesore.
Né kété kontekst, pér té arritur menaxhim té géndrueshém, jané té nevojshme masa té tilla si:
o Kirijimi i sistemeve té ujésjellésit dhe kanalizimeve rurale pér té siguruar gé burimet e
ujit té trajtohen dhe shpérndahen né ményré té sigurt.
o Pérdorimi i teknologjive té thjeshta dhe t& géndrueshme pér pastrimin e ujit, si filtrimi
i ujit me metodat natyrore dhe pérdorimi i sistemeve solare pér trajtimin e ujit.
o Mbrojtja e burimeve té ujit natyror nga ndotja e bujqgésisé dhe industri, pérmes
pérdorimit té praktikave té géndrueshme bujgésore dhe ruajtjen e pyjeve dhe lumenjve.
Pér mé tepér, politikat publike pér zonat rurale duhet té inkurajojné krijimin e
partneriteteve mes sektoréve publik dhe privat, té cilat mund té sjellin mé shumé

investime dhe inovacione pér menaxhimin e ujit té pijes [22].

2.5 Burimet e ndotjes sé ujit.

Ndotja e té gjitha resurseve té mjedisit jetésor ka ndikim negativé pér shéndetin e njeriut.
Ndotja e ujit dhe pérdorimi i tij béné ndikim té drejtépérdrejté né shéndetin e njeriut dhe I8
pasoja pér kohé té gjaté. Né Kosové nuk ka monitorim té ujérave té ndotura urbane. Ujérat
industriale jané njé ndér ndotésit kryesoreé té ujérave sipérfagésore dhe néntokésore. Si shkaktar
i ndotjes sé ujit jané edhe kripérat e tretura: kloridet, sulfatet ose bikarbonatet, natriumi,
kaliumi, magnezi,té cilét koncentrohen gjaté ujitjes sé tokave, pastaj shiu acidik dhe
veprimtarité industriale [22]. Ndotja e ujit (ose ndotja ujore) éshté ndotja e trupave ujorg,
zakonisht si rezultat i aktiviteteve njerézore, né ményré gé té ndikojé negativisht né pérdorimet

e tij. Trupat ujoré pérfshijné ligenet, lumenjté, ogeanet, akuiferét, rezervuarét dhe ujérat



néntokésore. Ndotja e ujit rezulton kur ndotésit pérzihen me kéto trupa ujoré. Ndotésit mund
té vijné nga njé nga katér burimet kryesore: shkarkimet e ujérave té zeza, aktivitetet industriale,
aktivitetet bujgésore dhe rrjedhjet urbane duke pérfshiré ujérat e stuhisé. Ndotja e ujit mund té
pérkufizohet si pérzierje e njé ose mé shumé substancave me ujé té pastér deri né njé masé té
tillé gé té shkaktojné probleme pér kafshét ose njerézit. Ndotja e té gjitha resurseve té mjediseve
jetésore ka ndikim negativ pér shéndetin e njeriut. Ndotja e ujit dhe pérdorimi i tij kané ndikim
té drejtépérdrejté né shéndetin e njeriut dhe 1€ pasoja pér kohé té gjaté [4].
Ndotésit e ujit jané:

¢ Rrjedhjet industriale;

e Mbeturinat e minierave dhe agrikultura;

e Pesticidet, plehrat, herbicidet agrikulturore;

o Ujérat e zeza;

e Detergjentet;

e Nafta.

2.6 Teknologjia e pérgatitjes sé ujit pér pije

Pastrimi i ujit &shté i nevojshém pér té mbrojtur shéndetin publik sepse, largon patogjenét e
démshém, substancat toksike dhe ndotésit e tjeré. Duke pérdorur teknologji té pérparuar,
impiantet e trajtimit té ujit sigurojné: siguri, shije té kéndshme dhe mungesé té substancave té
démshme né ujé, duke e béré ujin té lehté pér pérdorim nga njerézit.

Hapat pér pastrimin e ujit jané: para-pérpunimi, filtrimi, koagulimi dhe flokulimi, depozita.
Para-pérpunimi- Hapi i paré i pastrimit té ujit pérfshin hegjen e mbeturinave té médha si:
gjethet, shkopinjté dhe materialet e tjera té forta nga burimet e ujit té papérpunuar.

Filtrimi- barrierat fizike pérdoren pér té filtruar grimcat e médha.

Koagulimi dhe flokulimi- Né kété kohé kimikate té tilla si klorur hekuri shtohen né ujé. Kéto
koagulanté lidhin grimca té vogla té pezulluara pér té krijuar grupe mé t€ médha gé mund té
higen lehtésisht. Flokulimi konsiston né nxitje té buté pér té lehtésuar akumulimin e grimcave.
Depozita- Pas flokulimit, uji mbetet né rezervuaré t&¢ médhenj, ku kéto material depozitohen

nga graviteti né fund. Kjo proceduré zvogélon turbullirén dhe pérgatit ujin [20].



2.7 Parametrat fiziko-kimiké

2.7.1 Temperatura e ujit.

Temperatura e ujit &shté njé faktor i réndésishém né ekosistemet ujore dhe sistemin klimatik
né térési. Temperatura e ujit t€ ogeanit ndryshon né varési té faktoréve té tillé si: thellésia,
vendndodhja gjeografike dhe periudha stinore e vitit. Shtresat e sipérme té ujit né zonat e
ngrohta jané zakonisht mé té kripura, ndérsa ujérat e thella ose polare jané mé té ftohta dhe mé
pak té kripura[10]. Né rajonet polare shtresat e sipérme jané té ftohta, ndérsa uji i thellé i
ogeanit mbetet i ftohté dhe i kripur, zakonisht midis 0 dhe 3[11]. Sasia e rrezatimit diellor
ndikon gjithashtu né temperaturén e ujit: né zonat tropikale temperatura rritet pér shkak té
rrezeve té diellit direkte, ndérsa né zonat polare temperature mbetet e ulét dhe éshté rreth -2
gradé[12].

2.7.2 Turbiditeti

Turbiditeti shkaktohet nga grimcat e pezulluara ose té tretura né ujé gé shpérndajné dritén duke
e béré ujin té duket i turbullté ose i vrazhdé. Ndikimi i turbullirés éshté i llojllojshém.
Turbullira e ujit vjen zakonisht nga materialet e suspenduara. Materialet e suspenduara kané
prejardhje nga argjila, hekuri, e ndonjehere edhe nga materialet industriale. Uji i turbullté
konsiderohet si uji i ndotur dhe nuk éshté asnjéheré i keshillueshém pér t’u piré.

Njé parametér i réndésishém pér té vlerésuar cilésiné e ujit éshté turbiditeti i cili matet me
njési nefelometrike NTU. Turbiditeti tregon shkallén e turbullimit té ujit, gé shkaktohet nga
prania e grimcave té ngurta, mikroorganizmave apo ndotésve té tjeré. Njé nivel i larté i
turbullirés mund té tregojé ndotje e cila mund té pérmban rrezik pér shéndetin publik, pasi
mund té shérbejé si indikator pér praniné e mikrobeve dhe ndotésve té tjeré né ujé. Uji i pijshém
duhet té keté njé turbiditet té ulét, idealisht mé pak se INTU, sipas standardeve té Organizatés
Botérore té Shéndetésisé (OBSH). Turbiditeti éshté njé parametér thelbésor né analizén e

cilésisé sé ujit, pasi qé ai tregon sa i pastér ose i turbullt éshté uji[13].



2.7.3 Vlera e pH-sé sé ujit
pH-ja éshté njé parameter gé maté shkallén e aciditetit ose bazicitetit té ujit né njé shkallé nga
0 né 14. pH-ja éshté njé tregues kimik gé maté pérgendrimin e joneve hidrogjen(H") né njé
tretésiré, duke pércaktuar nése ajo éshté acidike, neutrale apo bazike. Vlera e pH-sé éshté njé
tregues i réndésishém i cilésisé sé ujit, vecanérisht pér ujin e pijshém.
Mbajtja e njé pH té balancuar éshté thelbésore pér shéndetin e njeriut, ruajtjen e tubacioneve
dhe mbrojtjen e ekosistemeve ujore.
Monitorimi i rregullt i pH-sé dhe kontrolli i faktoréve gé ndikojné né té jané hapa té
domosdoshém pér té siguruar njé furnizim té géndrueshém dhe té sigurt me ujé.

e Njé pH prej 7 konsiderohet neutral, gé éshté vlera e ujit té pastér.

e Njé pH mé i vogél se 7 tregon njé mjedis acidik.

e Njé pH mé i madh se 7 tregon njé mjedis bazik (alkalin)

Pér ujin e pijshém uji optimal éshté midis 6.5-8.5, duke siguruar gé uji té jeté i

shéndetshém dhe i pérshtatshém pér konsum[14].

2.7.4 Konduktiviteti (pércueshméria) e ujit.

Pércueshméria elektrike éshté njé vecori e njé materiali gé pérshkruan aftésiné e tij pér té
pércjellé rrymén elektrike. Ajo pérkufizohet si masa e aftésisé sé njé materiali pér té lejuar
kalimin e ngarkesave elektrike népér té. Pércueshméria matet me siemens pér metér (S/m) dhe
varet nga faktoré si temperatura, lloji i materialit dhe papastértité brenda substancés. Né
pérgjithési, ndérsa pérgendrimi i njé metali rritet pérgueshmeéria e tij zvogélohet. Pércueshméria
elektrike matet me paisjen e quajtur konduktometér. Ky instrument maté rezistencén elektrike
té njé materiali dhe pérdor njé metodé té njohur si kompensim i dukshém i konduktivitetit, ku
matet rryma elektrike qé kalon pérmes njé mostre té njohur materiale, ndérsa aplikohet njé
tension i njohur[15].

Figura 2.3. Shkalla e pH-sé



2.7.5 Totali i Iéndéve té ngurta té tretura (TDS)

Totali i 1éndéve té ngurta té tretura (TDS) éshté njé masé e sasisé sé té gjitha substancave té
tretura né njé solucion pérfshiré minerale, kripéra dhe substanca té tjera organike dhe
joorganike. TDS matet mé miligramé pér litér (mg\L) dhe éshté njé indikator i cilésisé sé ujit,
pasi tregon pérgendrimin e elementeve té tretura gé mund té kené ndikim né shijén, pamjen
dhe pérdorimin e ujit pér géllime té ndryshme pérfshiré pér pije dhe pér bujgésiné. Né ujé TDS
pérfshin jone té natyrés inorganike si jonet e kalciumit, klorurit, natriumit si dhe substancat e
tjera organike gé mund té jené té tretura.

Ndérsa, nivelet e uléta té TDS jané té zakonshme né ujéra té pastér, nivelet e larta mund té
tregojné ndotje nga aktivitetet njerézore si pérdorimi i pesticideve, ujérave té zeza ose
shkarkimeve industriale. Uji i pijshém, i pastér zakonisht ka njé TDS nén 500mg/L, sipas
rekomandimeve té Organizatés Botérore té Shéndetésisé. Uji me TDS mbi 1000mg/L mund té
kété shije té kripur dhe mund té mos jeté i pérshtatshém pér pije[13]. Llogaritja e totalit té

Iéndéve té ngurta té tretura (TDS) béhet me ané té ekuacionit:

[(A-B)x1000]
ml

TDS = 2.1

Ku,
A = Pesha e enés sé avullimit + Filtrati.

B = Pesha e vetme e enés sé avullimit

2.7.6 Oksigjeni i tretur né ujé (DO).

Oksigjeni i tretur éshté sasia e oksigjenit gé éshté e pranishme né ujé né formén e tretur dhe
éshté jetik pér mbijetesén e organizmave ujoré si peshqit, algat dhe mikroorganizmat. DO matet
né mg\L ose né pergindje (%) té oksigjenit té tretur krahasuar me kapacitetin maksimal té tretjes
gé uji mund té kété né njé temperaturé dhe presion té caktuar. DO éshté njé parametér shume i
réndésishém pér cilésiné e ujit dhe mjediset ujore. Ai pérfagéson sasiné e oksigjenit gé éshté
tretur né ujé dhe gé éshté né dispozicion pér organizmat ujore pér frymémarrje. Uji i pijshém
duhet té keté njé pérgendrim té oksigjenit té tretur mé shumé sé 5mg\L. Uji qé ka mé pak sé
2mg\L té DO-sé éshté konsideruar i ndotur dhe mund té jeté i démshém pér shumicén e

organizmave ujoré[16].

2.7.7 Fortésia totale e ujit.

Fortésia totale e ujit éshté njé masé e pérmbajtjes sé mineraleve, kryesisht té joneve té kalciumit
(Ca) dhe magnezit (Mg) gé jané tretur né ujé. Fortésia e ujit ndikon né shumé karakteristika té
tij, pérfshiré shijen, reagimin e tij me sapunin dhe formimin e gurit né pajisjet qé pérdorin ujé
té ngrohté. Fortésia totale zakonisht matet né miligramé pér litér (mg\L) dhe klasifikohet

9% 9

shpesh si “uj€ 1 buté”, ’ujé mesatar”, 0se ~ujé i forté”.

Ujé i Buté: mé pak sé 60mg\L
e Ujé i mesém: midis 60 dhe 120mg\L
e Ujé i forté: midis 120 dhe 180 mg\L
e Ujé shumé i forté :mé shumé se 180mg\L
Dallojmé tre lloje té fortésisé:
» Fortésia e pérkohshme
> Fortésia e pérhershme dhe
> Fortésia e pérgjithshme

Fortésia e pérkohshme e ujit shkaktohet kryesisht nga prania e kripérave té bikarbonatit té
kalciumit (Ca) dhe magnezit (Mg). Ky lloj i fortésisé mund té higet lehtésisht duke zieré ujin,
pasi bikarbonatet e kalciumit dhe magnezit precipitojné si karbonate, duke formuar njé
sediment i cili mund té largohet. Njé rast tipik i fortésisé sé pérkohshme éshté kur uji ka
pérmbajtje té larté té kalciumit dhe magnezit té lidhur me bikarbonate, si né ujérat e burimeve

natyrore ose ato sipérfagésore.

Fortésia e pérhershme é&shté lloj i fortésisé gé shkaktohet nga prania e kripérave té kalciumit
dhe magnezit té lidhura me sulfate, klorure, nitrate dhe pérbérés té tjeré jo-bikarbonate. Ky lloj
i fortésisé nuk mund té higet duke zieré ujin, sepse nuk éshté e lidhur me bikarbonate té cilat
precipitojné. Pér té larguar fortésiné e pérhershme kérkohet pérdorimi i trajtimeve kimike si
pérdorimi i zbutésve té ujit qé neutralizojné kripérat e kalciumit dhe magnezit.

Fortésia e pérgjithshme éshté pérmbledhja e fortésisé sé pérkoshme dhe asaj té pérhershme.
Ajo pérfshin té gjitha kripérat e kalciumit (Ca) dhe magnezit (Mg) té tretura né ujé, pavarésisht

nése jané té lidhura me bikarbonate, klorure, sulfate apo nitrate[17].

Tabela 2.2.Klasifikimi i fortésisé

0-50 Ujé shumé i buté
Ujé i buté
50-100
Ujé mesatarisht i forte
100-200
200-300 Ujé i forte
>300 Ujé shumé i forte

2.7.8 Kalciumi (Ca?*)

Kalciumi(Ca?*) éshté njé mineral thelbésor gé gjendet natyrshém né ujé dhe né organizmat e
gjallé. Ai éshté njé nga jonet mé té réndésishme né ujérat natyrore dhe luan njé rol kyc né
ekuilibrin kimik té ujit. Pérvegse éshté njé pérbérés kryesor i shkémbinjve gélgeroré, kalciumi
hyn né ujin e pijshém pérmes proceseve natyrore té shpérbérjes sé mineraleve ose pérmes
ndikimit njerézor, si trajtimi i ujit ose ndotja industriale. Pjesa mé e madhe e kalciumit né trup
gjendet né eshtra dhe dhémbé, ku ruhet pér té pérmbushur nevojat e trupit né raste té mungeseés.
Kalciumi éshté njé nga mineralet mé té bollshme né trupin e njeriut dhe éshté i nevojshém pér
funksione té shumta fiziologjike. Rreth 99% e kalciumit té trupit ruhet né eshtra dhe dhémbé,

duke i dhéné atyre forcé dhe strukturé, ndérsa pjesa tjetér gjendet né gjak, muskuj dhe Iéngje

ndérgelizore.

Ky mineral ndihmon né:

Kontraktimin e muskujve, duke pérfshiré edhe zemrén.
Koagulimin e gjakut dhe ndalimin e gjakderdhjeve.
Sinjalizimin e nervave pér funksionimin e sistemit nervor.

Mbéshtetjen e enzimave gé kryejné reaksione té réndésishme metabolike[18

Llogaritja e kalciumi (Ca?*) béhet népérmijet ekuacionit 2.2.

40.08
Vmostra(ml)

Ca®t =V titrimit(ml) x NEDTA x 2.2

Ku,
Viitrimit - VEIlimi i EDTA i pérdorur;
N EDTA -normaliteti i EDTA;
40.08 - masa atomike e kalciumit;

Vmostra - VEIlImi 1 ujit té analizuar.

2.7.9 Magnezi (Mg?*)

Magnezi éshté njé mineral esencial pér funksionimin e shumé proceseve biologjike. Ai luan
rol té réndésishém né ndihmén e qgelizave pér té prodhuar energji, né ruajtjen e funksionit té
muskujve dhe nervave si dhe né sintezén e proteinave dhe AND-Sg.

Magnezi ndihmon né:

Funksionin muskulor dhe nervor: Parandalon spazmat muskulore dhe mban funksionimin e
nervave.

Shéndetin e kockave: Pjesa mé e madhe e magnezit né trup gjendet né kocka dhe ndihmon né
mirémbajtjen e tyre.

Rregullimin e presionit té gjakut: Luan rol né ruajtjen e niveleve normale té presionit té
gjakut,duke mbéshtetur shéndetin kardiovaskular .

Metabolizmin: Ndihmon né metabolizmin e karbohidrateve,yndyrnave dhe proteinave,gé e
bén té réndésishém pér prodhimin e energjisé.

Né ujérat e burimeve ose ujérat e pasur me minerale, magnezi luan rol si njé mineral thelbé&sor
gé mund té pérmirésojé shéndetin kardiovaskular dhe té ndihmojé né ruajtjen e balancés
elektrolitike. Sipas Organizatés Botérore té Shéndetésisé magnezi éshté i sigurté né nivelet gé
zakonisht gjenden né ujérat e pijshém dhe kontribuon né shéndetin e pérgjithshém[19].

Llogaritja e magnezit (Mg?") béhet népérmjet ekuacionit 2.3.

Mg?* (%2) = TH - Ca?* 2.3

Ku,
TH- Fortésia totale (mg/L)
Ca-kalciumi

2.7.10 Klori (Clz)

Klori éshté njé element kimik i réndésishém, vecanérisht né trajtimin e ujit té pijshém, pasi ai
vepron si njé dezinfektues pér té eleminuar mikroorganizmat gé mund té jené té démshém pér
shéndetin e njeriut.Klori éshté pérdorur gjerésisht né procesin e pastrimit té ujit dhe né trajtimin
e ujérave té zeza pér té parandaluar pérhapjen e sémundjeve té shkaktuara nga mikrobet.
Sipas Organizatés Botérore té Shéndetsisé (OBSH),sasia e rekomanduar e klorit té liré né ujé
pér té gené i sigurt éshté zakonisht midis 0.2 dhe 1mg\L,qé éshté efektiv pér dézinfektim dhe
pa efekte anésore t& démshme pér shéndetin[20]. Llogaritja e Klorit (Cl.) béhet népérmjet

ekuacionit 2.4.

Cl (%) = Vtitrimit (g) X Nitretsires X Eq. th 24
Ku,
Viitrimit - VEIlimi i tretésirés;
N — normaliteti;
Eq.wt- pesha ekuivalente e klorit;

Vmostra - VEIlimi i mostrés.

KAPITULLI 11

3.METODOLOGJIA

3.1 Vendi i marrjes se mostrave.

Fshati Runik i komunés sé Skenderajt éshté njé zoné rurale, ku burimet e ujit pér konsum té
pijshém jané kryesisht bunarét e thellé. Pavarésisht nga natyra e kétyre burimeve, éshté e
nevojshme té monitorohet cilésia e ujit pér té siguruar gé ai pérmbush standardet e shéndetésisé
dhe sigurisé pér konsum.

Mostrat pér analizé jané marré nga bunarét e kétij fshati, duke u fokusuar né matjen e
parametrave té ndryshém fiziko-kimiké té ujit. Ky proces monitorimi ka pér géllim vlerésimin
e pérputhshmérisé me normat e ujit té pijshém dhe identifikimin e mundésive pér pérmirésimin
e sistemit t& furnizimit me ujé. Né figurén 3.1 jané paragitur né harté vendet e marrjes sé

mostrave té ujit pér analizé.

Figura 3.1. Pikat e vendmostrimit

Tabela 3.1. Koordinatat e vendmostrimeve

Mostrat

Vendmostrimi

Gjerésia

Gjatésia

I Runik 42°47°55.6590”N 20°41°12.58280”E
2 Runik 42°47°54.76320”N 20°41°14.07740”E
3 Runik 42°47°57.41110”N 20°41°12.16440”E
4 Runik 42°47°55.82110”N 20°41°12.16440”E
5 Runik 42°47°52.34660”N 20°41°13.33940”E
6 Runik 42°47°53.87860”N 20°41°12.89930”E

3.2 Ménya e marrjes sé mostrave

Fshati Runik ndodhet né komunén e Skenderajt, né rajonin gendror té Kosovés. Pér marrjen e

mostrave jané pérdorur shishet sterile prej plastike 1.5dm?, shishet jané shpérlaré 5 heré me

ujin e puseve para mbushjes. Mostrat jané marré duke shmangur kontaktin e dorés me grykén

e shishes pér té parandaluar ndotjen. Mostrat pér analiza jané dérguar né laborator pér njé kohé

prej 35-40 minuta dhe dhe paraprakisht mostrat jané ruajtur né kuti frigorifike me temperaturé

prej 4°C deri né laborator.

Cdo mostér éshté etiketuar me kodin e mostrés, vendndodhjen, datén dhe orén e marrjes sé

MOStreés.

3.3 Pércaktimi i parametrave fiziko-kimiké

3.3.1 Pércaktimi i pH-sé

pH éshté mé e réndésishme pér ujérat natyrale, pH pérdoret pér matjen e shkallés sé aciditetit
dhe bazicitetit té tretésirés , matet me pH metér.

Mjetet e punés:

pH metér

Ujé i destiluar

Gota laboratorike

YV V V V

Lecké laboratorike

Ecuria e punés:
Sé pari béhet pastrimi i pH-metrit me ujé té destiluar dhe pastaj fshirja e tij me njé lecké
laboratorike. pH-metrin e vendosim né mostren e paré, klikojmé mbi tastin READ dhe béjmé

leximin e rezultatit.

Figura 3.2.Matja e pH-sé me pH-metér

3.3.2 Pércaktimi i pérqueshmérisé (konduktiviteti).

Pércueshméria matet me paisjen e quajtur konduktometér. Njésia matése éshté mikrosiemens
pér centimeter (uS\cm) ose milisiemens pér centimetér (mS\cm) né varési té pérgendrimit té
Iéndéve té tretura.

Mijetet e punés:
» Konduktometér
» Ujé idistiluar
» Gota laboratorike
> Lecké laboratorike

Ecuria e punés:

Konduktometri sé pari pastrohet me ujé té destiluar. Elektroda e konduktometrit futet né enén
me ujin e mostrés. Eshté e réndésishme qe elektroda té jeté plotésisht e zhytur né ujé dhe té
mos keté flluska ajri pérreth saj, pasi kjo mund té ndikojé né rezultat.

Pasi ta vendosim konduktometrin né mostér, klikojmé né tastin READ dhe presim deri sa vlera

mos té ndryshojé.

Figura 3.3. Matja e pércueshmérisé

3.3.3 Pércaktimi i turbiditetit

Eshté njé matje e dukshmérisé sé ujit, qé pércakton se sa shumé drité mund té kalojé népér ujé.
Turbiditeti matet me instrumentin e quajtur turbidimetér, i cili mat shkélgimin e drités qé kalon
pérmes ujit dhe shprehet me njésiné NTU (Nephelometric Turbidity units).

Sa mé e larté té jeté vlera e NTU-s€, ag mé i turbullt éshté uiji.

Mijetet e punés:
Turbidimetér

Ujé i destiluar
Gota laboratorike

YV V VYV V

Lecké laboratorike

Ecuria e punés:
E vendosim mostrén né turbidimetér, marrim nga 10ml moster dhe e pastrojmé mostrén para
se me fut né turbidimetér, pastaj e prekim opsionin MEASURE dhe presim deri sa rezultati té

shfaget.

Figura 3.4 Pércaktimi i turbiditetit.

3.3.4 Pércaktimi i oksigjenit té tretur
Tretja e oksigjenit né ujé rritet me zvogélimin e temperaturés sé ujit dhe anasjelltas. Pastrohet
elektroda me ujé té destiluar dhe fshihet me lecké, pastaj laget me ujin e mostrés dhe futet prap
né ujé pér analizé.
Mijetet e punés:

» Turbidimetri

» Ujé i destiluar

» Gota laboratori

Figura 3.5. Matja e oksigjenit té tretur me konduktometér

3.3.5 Pércaktimi i kalciumit.
Pércaktimi i kalciumit né ujé éshté njé hap shumé i réndésishém né analizén e cilésisé sé ujit,
pasi kalciumi éshté njé element i domosdoshém pér shéndetin e njeriut dhe ndikim té
réndésishém né karakteristikat e ujit, si ngurtésia e ujit dhe korrozioni i tubacioneve.
Marrim 50ml ujé mostre dhe né té vendosim ericrome, i cili éshté indikator pér ndérrimin e
ngjyrés nga e kugja né vjollce.
Mijetet e punés:
» EDTA
» Uji i destiluar

» Gota laboratorike

Figura 3.6. Pércaktimi i kalciumit.

3.3.6 Pércaktimi i magnezit

Magnezi éshté njé element metalik i tretshém né ujé dhe si kalciumi,kontribuon né ngurtésiné
e ujit. Uji i ngurté ka njé pérgendrim té larté té kalciumit dhe magnezit, ndérsa uji i buté ka
nivele té uléta té kétyre mineraleve.

Magnezi éshté gjithashtu i réndésishém pér shéndetin e njeriut, pasi luan rol né funksionimin e

duhur té zemrés, muskujve dhe nervave.

3.3.7 Pércaktimi i klorit
Né ujé éshté njé aspekt i réndésishém i analizés sé cilésisé sé ujit, sidomos pér ujin e pijshém
dhe ujin e pérdorur pér trajtime sanitare. Kloritet pérdoren zakonisht pér té dezinfektuar ujin
dhe mbetjet e klorit(klori i mbetur)japin njé tregues té efektivitetit té dezinfektimit. Megjithaté,
nivelet shumé té larta té klorit mund té ndikojné negativisht né shéndet. Vendosim 100ml ujé
mostre né gotén laboratorike dhe vendosim disa grimca, dikromat kaliumi(K2Cr207) pastaj e
béjmé titrimin dhe fitojmé mostrén me ngjyré vjollcé.
Mjetet e punés:
» EDTA
» Uji i destiluar

> Gota laboratorike

Figura 3.7 Pércaktimi i klorit

3.3.8 Pércaktimi i fortésisé totale.
Fortésia e ujit éshté njé cilési gé tregon pérmbajtjen e mineraleve, kryesisht kalciumit dhe
magnezit né ujé.
Ecuria e punés:
Marrim 50ml mostér dhe 1ml ujé amoniakal, shtojmé disa grimca ericrome i zi, i cili bén
ndryshimin e ngjyrés nga rozé né té kaltér (blu).
Mjetet e punés:
» Gota laboratorike
» EDTA

Figura 3.8. Pércaktimi i fortésisé totale

3.3.9 Pércaktimi i TDS

TDS éshté njé mates i pérgendrimit té té gjitha substancave té ngurta té tretura né ujé, pérfshiré

kripérat minerale, metalet dhe substancat organike. TDS shprehet me mg/L ose ppm.
Ecuria e punés:

Marrim 50ml ujé mostre dhe vendosim elektroden né ujé mostre dhe klikojm ne tastin Read.

o2

Figura 3.9 Pércaktimi i TDS

Tabela 3.2. Rezultatet e analizave né javén e paré:

Parametrat | Njésia Y'.erat €l ML | M2 | M3 | M4 | M5 M6
gjuara
pH-ja . 6595 | 731 | 721 | 760 | 7.8 7.34 7.40
TEUREELIE | o 8-12 164 | 161 | 158 | 157 14.9 14.7
Pércueshméri
a uSfcm | 2500 834 | 877 | 641 | 705 659 731
TDS
mg/L | 800-1000 | 420 | 438 | 320 | 350 328 366
Vil NTU | 1224 | 012 | 016 | 036 | 157 | 025 0.63
Oksigjeni i
sl mg/L 6 620 | 479 | 619 | 250 | 5.40 3.92
Kalciumi mg/L | <200 201 | 96.32 | 77.28 | 138.88 | 181.44 | 476
Klori mg/L 0.2 141 | 1.77 | 1.06 | 106 | 2.83 1.77
Magnezi mg/L <50 147 | 166.9 | 41.87 | 177.98 | 183.17 | 178.26
Fortésia
totale dH 30 207 | 2340 | 593 | 2486 | 2576 | 24.97
Tabela 3.3. Rezultatet e analizave né javén e dyté:
Parametrat | Njésia Y'.erate ML | M2 | M3 | M4 M5 M6
ejuara
pija ; 65-95 | 7.31 | 7.35 | 764 | 7.84 | 7.70 7.44
femperatura o - 8-12 154 | 152 | 156 | 156 | 148 147
Pérueshmeria | ¢, | 2500 | 863 | 817 | 597 | 726 | 772 795
DS 800-
molL | go0p | 434 | 410 | 297 | 363 | 387 398
Turbiditeti |\, | 1204 | 022 | 036 | 034 | 427 | 045 0.71
Oksigienit | o | 6 512 | 419 | 620 | 106 | 388 | 516
tretur
Kalciumi mg/L | <200 |194.88|10.08 | 61.6 | 39.2 | 120.96 | 133.28
Klori mg/L | 0.2 070 | 354 | 425 | 460 | 921 11.69
Magnezi | ol | <50 | 403 | 66.83 | 23755 | 237.55 | 806.14 | 4.83
Fortésia totale |, 30 | 1545 | 10.30 | 15.68 | 6.16 | 8.84 14

Tabela 3.4. Rezultatet e analizave né javén e treté:

Parametrat | Njésia | 1o ¢ | M1 | M2 | M3 | M4 | M5 | M6
ejuara
pH-Ja - | 6595 | 773 | 726 | 769 | 693 | 694 | 6.96
Temperatura | .. 812 | 142 | 131 | 129 | 131 | 133 | 132
Pércueshmeria us/cm 2500 812 816 670 695 758 761
TDS NTU | 999 1 410 | 404 | 335 | 347 | 380 | 381
1000
Turbiditeti | oy | 12-24 | 088 | 350 | 036 | 557 | 023 | 0.3
Oksiggenii | oy 6 603 | 521 | 456 | 156 | 578 | 5.28
tretur
el mg/L | <200 |129.92|188.16 | 117.6 | 393.12 | 108.64 | 108.64
Klori mg/L 0.2 283 | 212 | 319 | 212 | 6.38 | 2.83
Magnezi mg/L <50 | 27.37 | 34.62 | 11.21 | 231.9 | 129.60 | 33.76
FOEERTIES | 30 | 168 | 14 |1332 | 7.05 | 28.89 | 15.56
Tabela 3.5. Rezultatet e analizave né javén e katért:
Parametrat | \jssia Y'.erat ¢l ML | M2 | M3 | M4 | M5 | M6
gjuara
pri-ja - 6595 | 7.44 | 729 | 757 | 7.72 | 7.76 | 8.08
Temperatura | o~ 8-12 129 | 140 | 134 | 130 | 132 | 14.0
Pércueshmeria us/cm 2500 812 862 709 725 792 389
TDS
NTU |800-1000 | 396 | 432 | 354 | 363 | 395 | 777
Turbiditeti | oy | 12.24 | 045 | 028 | 069 | 602 | 051 | 1.30
Oksiggenii | o 6 597 | 477 | 480 | 281 | 516 | 5.62
tretur
Kaleiumi-| o1 | <200 | 159.04 | 188.16 | 352.8 | 213.92 | 77.28 | 393.12
e mgll | 02 | 375 | 439 | 354 | 141 | 531 | 319
Magnezi mg/L | <50 | 50.73 | 78.90 | 10.42 | 7.27 | 69.25 | 140.93
Fortésia totale | dH 30 | 22.96 | 29.79 | 36.73 | 20.38 | 17.36 | 19.71

Figura 3.10. Temperatura gjaté katér jave.

Figura 3.11. pH-ja gjaté katér jave

Pérqueshméria elektrike

I

Javaeparé MJavaedyté MJavaetreté M Java e katért

Figura 3.12. Pérqueshmeria elektrike gjaté katér jave

Javaeparé MJavaedyté Mlavaetreté M Java e katért

Figura 3.13. TDS gjaté katér jave

Turbiditeti

Figura 3.14. Turbiditeti gjaté katér jave

Oksigjeni i tretur

Figura 3.15. Oksigjeni i tretur gjaté katér jave

Kalciumi

Figura 3.16. Kalciumi gjaté katér jave

Figura 3.17. Klori gjaté katér jave

Magnezi

Figura 3.18. Magnezi gjaté katér jave

Fortésia e ujit

Figura 3.19. Fortésia e ujit gjaté katér jave

KAPITULLI IV

4.DISKUTIMI | REZULTATEVE

Ky kapitull trajton analizén dhe interpretimin e rezultateve té marra nga mostrat e ujit té
pijshém té bunaréve né fshatin Runik. Krahasimi béhet bazuar né standardet kombétare dhe
ndérkombétare pér cilésiné e ujit, si dhe ndikimin e kétyre parametrave né shéndetin e
popullsisé lokale.

Sa i pérket parametrave fiziko-kimik vlera e pH-sé pér té gjitha mostrat varion prej 7.31-7.40,
ndérsa vlera e temperaturés varion prej 16.4-14.7°C.

Sipas Direktivés 98\83\ECC vlera e lejuar e pérqueshmérise elektrike éshté deri né
2500S\cm,né rastin toné mostrat kané vleré nga 834-731uS/cm, ndérsa vlera e oksigjenit té
tretur ka vlerén 6.20-3.92mg/L.

Sipas Direktivés 98/83/ECC vlera e turbiditetit pér ujin e pijshém nuk duhet té jeté mé e larté
se 5 NTU, éshté ideale té jeté nén INTU, ndérsa sipas Direktivés 98/83/ECC vlerat e lejuara
té turbiditetit jané 1.2-2.4 NTU. Né analizimin e mostrave té ujit né hulumtimin toné turbiditeti
ka gené né nivelet e lejuara prej 0.12-0.63 NTU. Kjo tregon se sa i pastér éshté uji dhe sé niveli
i turbiditetit éshté shumé i ulét ne krahasim mé vlerat e Direktivés 98/83/ECC.

Sa i pérket vlerés sé temperaturés, vlerén e Direktivés 98/83/ECC (8-12), temperatura né 6
mostrat tona varion prej 16.4-14.7, gjé gé tregon sé né mostrat tona ka devijim té vlerave, por
jo me ndryshime té médha. Gjaté javés sé dyté, né mostrén e treté, oksigjeni i tretur né ujin e
bunarit ka tejkaluar vlerén e lejuar, gjé qé mund té keté ndodhur si pasojé e ndotjes organike.
Ky devijim tregon pér njé cilési té pérkegésuar té ujit, e cila mund té ndikojé negativisht né
pérdorshmériné e ujit. Rezultatet e analizave té ujit té bunaréve gjaté javés sé treté ofrojné njé
pasqyreé té qarté té ndikimeve qé burimet natyrore dhe ato njerézore kané né cilésiné e ujit.
Turbiditeti né javén e treté ka devijim té mostrave (mostren 2 dhe mostren 5), ku kéto vlera
kalojné kufirin e lejuar (1.2-2.4), duke treguar ndotje nga grimcat e pezulluara dhe kéto
rezultate mund té jené pasojé e reshjeve, erozionit té tokés, ose aktivitetit té afért njerézor.
Oksigjeni i tretur, gjaté javés sé treté tregon nivele té uléta né mostrén 4 (1.56mg/L). Kjo tregon
pér prani té ndotjes organiké dhe proceseve biologjike té pakontrolluara.

Rezultatet e analizave pér ujin e bunaréve gjaté javés sé katért reflektojné disa aspekte té
réndesishme té cilésisé sé ujit.

Vlerat e oksigjenit té tretur variojné nga 2.81mg/l (M4) deri né 5.97mg/L(M1), gé jané mé té

uléta se standardi minimal prej (6mg/L).

Rezultatet e analizave katérjavore pér ujin e bunaréve tregojné njé situaté té& géndrueshme, ku
parametrat kryesorg, si pH-ja, pércueshméria dhe TDS, jané pérgjithésisht brenda standardeve,

duke ofruar njé bazé premtuese pér siguriné e konsumit. Megjithaté, sfidat gé lidhen me
temperaturén, turbiditetin dhe oksigjenin e ulét té tretur nxjerrin dukshém ndikimet mjedisore
dhe nevojén pér kujdes té shtuar.

Kéto rezultate nuk jané thjeshté numra, por njé thirrje pér veprim gé té ruajmé burimet tona
ujore, té pérmirsojmé mirémbajtjen dhe té rrisim ndérgjegjésimin pér réndésiné e ujit té sigurteé.
Kjo éshté njé detyré gé kérkon pérgjegjési kolektive pér té garantuar gé ¢do pike uji té jeté

burim jete e jo rreziku.

KAPITULLI V

5.PERFUNDIMI

Nga vlerésimi i gjendjes sé ujit té puseve né fshatin Runik, bazuar né rezultatet e marra gjaté

monitorimit, vijmé né pérfundim se:

Burim pér ndotjen e ujit té puseve jané faktoré té ndryshém, duke pérfshiré aktivitetet
bujgésore, deponité e mbeturinave, mungesén e sistemit té kanalizimeve dhe ndotjet
nga burimet natyrore. Prania e ndotésve té tillé tregon se disa puse mund té mos jené té
pérshtatshém pér konsum pa trajtim paraprak.

Nga té gjithé parametrat e analizuar, disa kané rezultuar brenda kufijve té lejuar sipas
standardeve, ndérsa oksigjeni i tretur ka normén mé té ulét, krahasuar me vlerén
standarde.

Puset mé té rrezikuar jané ata gé ndodhen prané zonave té banuara dhe bujgésore, ku
ndotja nga plehrat kimike dhe mbetjet organike éshté mé e larté. Kéto puse kané shfaqur

pérgendrime té larta té temperatures dhe pérgendrime té uléta té oksigjenit té tretur.

Pér t€ mbrojtur cilésiné e ujit dhe pér té parandaluar ndotjen e métejshme, sugjerohet:

Monitorimi i vazhdueshém i cilésisé sé ujit té puseve.

Identifikimi dhe reduktimi i burimeve té ndotjes antropogjene (aktivitetet njerézore).
Vlerésimi i ndikimit té kétij uji né shéndetin e popullsisé.

Zbatimi i masave parandaluese, pérfshiré dezinfektimin dhe filtrimin e ujit para
pérdorimit pér pije.

Rritja dhe ndérgjegjésimi i banoréve mbi réndésiné e mbrotjes sé burimeve ujore.

CONCLUSIONS

Based on the assessment of the water quality wells in the village of Runik, derived
from the monitoring results, we conclude that:

The sources of well water pollution are varius factors, including agricultural activities,
waste deposits, lack of a sewage system, and contamination from natural sources.The
presence of pollutants indicates that some wells may not be suitable for consumption
without prior treatment.

Among all the analyzed parameters, some have remained within the permissible limits
according to standards, while dissolved oxygen was found to be lower than the norm,
alongside its standard value.

The most at-risk wells are those located near residential and agricultural areas, where
pollution from chemical fertilizers and organic waste is more significant. These wells
have shown high concentrations of temperature and low concentrations of dissolved

oxygen.

To protect water quality and prevent further pollution, the following measures are suggested:

Continuous monitoring of the well water quality.

Identification and reduction of anthropogenic pollution sources (human activities)
Assessment of the impact of this water on public health.

Implementation of preventive measures, including disinfection and filtration of water
before use for drinking purposes.

Raising awareness among residents about the importance of protecting water resources.

